Nafarroako Parlamentuko Mahaiak, 2016ko irailaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, hertsiki beren udal-errolda osatzen dutenei baino herritar gehiagori zerbitzuak emateagatik eta finantzatzeagatik zenbait udalek pairatu beharreko gainkostuari buruzko azterlan edo txosten bat egiteko aurreikuspenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 26an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:

Udal autonomiak eta udalen finantza-askitasunak erronka izaten jarraitzen dute oraindik ere Nafarroan; hori dela-eta, Nafarroako Gobernuak jada adierazi du herritarrengandik gertuen dauden erakundeen arrazionalizazioaren eta sendotzearen esparruan jarduteko borondatea eta erabakitasuna daukala.

Horri dagokionez, parlamentari honek jakin nahi du ea Nafarroako Gobernuak baduen edo eginen duen azterlanik edo txostenik, zenbait udalek hertsiki beren udal-errolda osatzen dutenei baino herritar gehiagori zerbitzuak emateagatik eta finantzatzeagatik pairatu behar izaten duten gainkostuari buruzkorik.

Iruñean, 2016ko irailaren 22an

Foru parlamentaria: Maiorga Ramírez Erro

